
శ్రీమదఖిలమహీమండలమండనధరణీధర  మండలాఖండలస్య ,
నిఖిలసురాసురవందిత  వరాహక్షేత్ర  విభూషణస్య ,
శేషాచల  గరుడాచల  సింహాచల  వృషభాచల
నారాయణాచలాంజనాచలాది  శిఖరిమాలాకులస్య , నాథముఖ
బోధనిధివీథిగుణసాభరణ  సత్త్వనిధి  తత్త్వనిధి
భక్తిగుణపూర్ణ  శ్రీశైలపూర్ణ  గుణవశంవద
పరమపురుషకృపాపూర  విభ్రమదతుంగశృంగ
గలద్గగనగంగాసమాలింగితస్య , సీమాతిగ  గుణ
రామానుజముని  నామాంకిత  బహు  భూమాశ్రయ  సురధామాలయ
వనరామాయత  వనసీమాపరివృత  విశంకటతట  నిరంతర
విజృంభిత  భక్తిరస  నిర్ఘరానంతార్యాహార్య
ప్రస్రవణధారాపూర  విభ్రమద  సలిలభరభరిత  మహాతటాక
మండితస్య , కలికర్దమ  మలమర్దన  కలితోద్యమ  విలసద్యమ
నియమాదిమ  మునిగణనిషేవ్యమాణ
ప్రత్యక్షీభవన్నిజసలిల  సమజ్జన  నమజ్జన
నిఖిలపాపనాశనా  పాపనాశన  తీర్థాధ్యాసితస్య ,
మురారిసేవక  జరాదిపీడిత  నిరార్తిజీవన  నిరాశ
భూసుర  వరాతిసుందర  సురాంగనారతి  కరాంగసౌష్ఠవ
కుమారతాకృతి  కుమారతారక  సమాపనోదయ  దనూనపాతక
మహాపదామయ  విహాపనోదిత  సకలభువన  విదిత
కుమారధారాభిధాన  తీర్థాధిష్ఠితస్య , ధరణితల  గతసకల
హతకలిల  శుభసలిల  గతబహుళ  వివిధమల  హతిచతుర  రుచిరతర
విలోకనమాత్ర  విదళిత  వివిధ  మహాపాతక
స్వామిపుష్కరిణీ  సమేతస్య , బహుసంకట  నరకావట
పతదుత్కట  కలికంకట  కలుషోద్భట  జనపాతక  వినిపాతక
రుచినాటక  కరహాటక  కలశాహృత  కమలారత  శుభమంజన  జలసజ్జన
భరభరిత  నిజదురిత  హతినిరత  జనసతత  నిరస్తనిరర్గళ
పేపీయమాన  సలిల  సంభృత  విశంకట  కటాహతీర్థ
విభూషితస్య , ఏవమాదిమ  భూరిమంజిమ  సర్వపాతక
గర్వహాపక  సింధుడంబర  హారిశంబర  వివిధవిపుల
పుణ్యతీర్థనివహ  నివాసస్య , శ్రీమతో  వేంకటాచలస్య
శిఖరశేఖరమహాకల్పశాఖీ , ఖర్వీభవదతి  గర్వీకృత
గురుమేర్వీశగిరి  ముఖోర్వీధర  కులదర్వీకర
దయితోర్వీధర  శిఖరోర్వీ  సతత  సదూర్వీకృతి  చరణఘన



గర్వచర్వణనిపుణ  తనుకిరణమసృణిత  గిరిశిఖర
శేఖరతరునికర  తిమిరః , వాణీపతిశర్వాణీ
దయితేంద్రాణిశ్వర  ముఖ  నాణీయోరసవేణీ  నిభశుభవాణీ
నుతమహిమాణీ  య  స్తన  కోణీ  భవదఖిల  భువనభవనోదరః ,
వైమానికగురు  భూమాధిక  గుణ  రామానుజ  కృతధామాకర
కరధామారి  దరలలామాచ్ఛకనక  దామాయిత  నిజరామాలయ
నవకిసలయమయ  తోరణమాలాయిత  వనమాలాధరః , కాలాంబుద
మాలానిభ  నీలాలక  జాలావృత  బాలాబ్జ  సలీలామల
ఫాలాంకసమూలామృత  ధారాద్వయావధీరణ  ధీరలలితతర
విశదతర  ఘన  ఘనసార  మయోర్ధ్వపుండ్ర  రేఖాద్వయరుచిరః ,
సువికస్వర  దళభాస్వర  కమలోదర  గతమేదుర  నవకేసర
తతిభాసుర  పరిపింజర  కనకాంబర  కలితాదర  లలితోదర
తదాలంబ  జంభరిపు  మణిస్తంభ  గంభీరిమదంభస్తంభ
సముజ్జృంభమాణ  పీవరోరుయుగళ  తదాలంబ  పృథుల  కదలీ
ముకుల  మదహరణజంఘాల  జంఘాయుగళః , నవ్యదల  భవ్యమల  పీతమల
శోణిమలసన్మృదుల  సత్కిసలయాశ్రుజలకారి  బల  శోణతల
పదకమల  నిజాశ్రయ  బలబందీకృత  శరదిందుమండలీ
విభ్రమదాదభ్ర  శుభ్ర  పునర్భవాధిష్ఠితాంగుళీగాఢ
నిపీడిత  పద్మావనః , జానుతలావధి  లంబ  విడంబిత  వారణ
శుండాదండ  విజృంభిత  నీలమణిమయ  కల్పకశాఖా
విభ్రమదాయి  మృణాళలతాయిత  సముజ్జ్వలతర  కనకవలయ
వేల్లితైకతర  బాహుదండయుగళః , యుగపదుదిత  కోటి  ఖరకర
హిమకర  మండల  జాజ్వల్యమాన  సుదర్శన  పాంచజన్య
సముత్తుంగిత  శృంగాపర  బాహుయుగళః , అభినవశాణ
సముత్తేజిత  మహామహా  నీలఖండ  మదఖండన  నిపుణ  నవీన
పరితప్త  కార్తస్వర  కవచిత  మహనీయ  పృథుల  సాలగ్రామ
పరంపరా  గుంభిత  నాభిమండల  పర్యంత  లంబమాన
ప్రాలంబదీప్తి  సమాలంబిత  విశాల  వక్షఃస్థలః ,
గంగాఝర  తుంగాకృతి  భంగావళి  భంగావహ  సౌధావళి  బాధావహ
ధారానిభ  హారావళి  దూరాహత  గేహాంతర  మోహావహ  మహిమ
మసృణిత  మహాతిమిరః , పింగాకృతి  భృంగార  నిభాంగార
దళాంగామల  నిష్కాసిత  దుష్కార్యఘ  నిష్కావళి
దీపప్రభ  నీపచ్ఛవి  తాపప్రద  కనకమాలికా  పిశంగిత
సర్వాంగః , నవదళిత  దళవలిత  మృదులలిత  కమలతతి  మదవిహతి
చతురతర  పృథులతర  సరసతర  కనకసరమయ  రుచిరకంఠికా
కమనీయకంఠః , వాతాశనాధిపతి  శయన  కమన  పరిచరణ
రతిసమేతాఖిల  ఫణధరతతి  మతికరవర  కనకమయ  నాగాభరణ
పరివీతాఖిలాంగా  వగమిత  శయన  భూతాహిరాజ  జాతాతిశయః ,
రవికోటీ  పరిపాటీ  ధరకోటీ  రవరాటీ  కితవీటీ  రసధాటీ
ధరమణిగణకిరణ  విసరణ  సతతవిధుత  తిమిరమోహ  గార్భగేహః ,



అపరిమిత  వివిధభువన  భరితాఖండ  బ్రహ్మాండమండల
పిచండిలః , ఆర్యధుర్యానంతార్య  పవిత్ర  ఖనిత్రపాత
పాత్రీకృత  నిజచుబుక  గతవ్రణకిణ  విభూషణ  వహనసూచిత
శ్రితజన  వత్సలతాతిశయః , మడ్డుడిండిమ  ఢమరు  జర్ఘర
కాహళీ  పటహావళీ  మృదుమద్దలాది  మృదంగ  దుందుభి
ఢక్కికాముఖ  హృద్య  వాద్యక  మధురమంగళ  నాదమేదుర
నాటారభి  భూపాళ  బిలహరి  మాయామాళవ  గౌళ  అసావేరీ
సావేరీ  శుద్ధసావేరీ  దేవగాంధారీ  ధన్యాసీ  బేగడ
హిందుస్తానీ  కాపీ  తోడి  నాటకురుంజీ  శ్రీరాగ  సహన
అఠాణ  సారంగీ  దర్బారు  పంతువరాళీ  వరాళీ  కళ్యాణీ
భూరికళ్యాణీ  యమునాకళ్యాణీ  హుశేనీ  జంఝోఠీ  కౌమారీ
కన్నడ  ఖరహరప్రియా  కలహంస  నాదనామక్రియా  ముఖారీ
తోడీ  పున్నాగవరాళీ  కాంభోజీ  భైరవీ  యదుకులకాంభోజీ
ఆనందభైరవీ  శంకరాభరణ  మోహన  రేగుప్తీ  సౌరాష్ట్రీ
నీలాంబరీ  గుణక్రియా  మేఘగర్జనీ  హంసధ్వని
శోకవరాళీ  మధ్యమావతీ  జేంజురుటీ  సురటీ  ద్విజావంతీ
మలయాంబరీ  కాపీపరశు  ధనాసిరీ  దేశికతోడీ  ఆహిరీ
వసంతగౌళీ  సంతు  కేదారగౌళ  కనకాంగీ  రత్నాంగీ
గానమూర్తీ  వనస్పతీ  వాచస్పతీ  దానవతీ  మానరూపీ
సేనాపతీ  హనుమత్తోడీ  ధేనుకా  నాటకప్రియా
కోకిలప్రియా  రూపవతీ  గాయకప్రియా  వకుళాభరణ
చక్రవాక  సూర్యకాంత  హాటకాంబరీ  ఝంకారధ్వనీ
నటభైరవీ  కీరవాణీ  హరికాంభోదీ  ధీరశంకరాభరణ
నాగానందినీ  యాగప్రియాది  విసృమర  సరస  గానరుచిర
సంతత  సంతన్యమాన  నిత్యోత్సవ  పక్షోత్సవ  మాసోత్సవ
సంవత్సరోత్సవాది  వివిధోత్సవ  కృతానందః
శ్రీమదానందనిలయ  విమానవాసః , సతత  పద్మాలయా
పదపద్మరేణు  సంచితవక్షస్తల  పటవాసః ,
శ్రీశ్రీనివాసః  సుప్రసన్నో  విజయతాం . శ్రీ 
అలర్మేల్మంగా  నాయికాసమేతః  శ్రీశ్రీనివాస
స్వామీ  సుప్రీతః  సుప్రసన్నో  వరదో  భూత్వా , పవన
పాటలీ  పాలాశ  బిల్వ  పున్నాగ  చూత  కదళీ  చందన  చంపక
మంజుళ  మందార  హింజులాది  తిలక  మాతులుంగ  నారికేళ
క్రౌంచాశోక  మాధూకామలక  హిందుక  నాగకేతక  పూర్ణకుంద
పూర్ణగంధ  రస  కంద  వన  వంజుళ  ఖర్జూర  సాల  కోవిదార
హింతాల  పనస  వికట  వైకసవరుణ  తరుఘమరణ
విచుళంకాశ్వత్థ  యక్ష  వసుధ  వర్మాధ  మంత్రిణీ
తింత్రిణీ  బోధ  న్యగ్రోధ  ఘటవటల  జంబూమతల్లీ
వీరతచుల్లీ  వసతి  వాసతీ  జీవనీ  పోషణీ  ప్రముఖ  నిఖిల
సందోహ  తమాల  మాలా  మహిత  విరాజమాన  చషక  మయూర  హంస



భారద్వాజ  కోకిల  చక్రవాక  కపోత  గరుడ  నారాయణ  నానావిధ
పక్షిజాతి  సమూహ  బ్రహ్మ  క్షత్రియ  వైశ్య  శూద్ర
నానాజాత్యుద్భవ  దేవతా  నిర్మాణ  మాణిక్య  వజ్ర
వైఢూర్య  గోమేధిక  పుష్యరాగ  పద్మరాగేంద్ర  నీల
ప్రవాళమౌక్తిక  స్ఫటిక  హేమ  రత్నఖచిత  ధగద్ధగాయమాన
రథ  గజ  తురగ  పదాతి  సేనా  సమూహ  భేరీ  మద్దళ  మురవక
ఝల్లరీ  శంఖ  కాహళ  నృత్యగీత  తాళవాద్య  కుంభవాద్య
పంచముఖవాద్య  అహమీమార్గన్నటీవాద్య
కిటికుంతలవాద్య  సురటీచౌండోవాద్య
తిమిలకవితాళవాద్య  తక్కరాగ్రవాద్య  ఘంటాతాడన
బ్రహ్మతాళ  సమతాళ  కొట్టరీతాళ  ఢక్కరీతాళ  ఎక్కాళ
ధారావాద్య  పటహకాంస్యవాద్య  భరతనాట్యాలంకార
కిన్నెర  కింపురుష  రుద్రవీణా  ముఖవీణా  వాయువీణా
తుంబురువీణా  గాంధర్వవీణా  నారదవీణా  స్వరమండల
రావణహస్తవీణాస్తక్రియాలంక్రియాలంకృతానేకవిధవాద్య
వాపీకూపతటాకాది  గంగాయమునా  రేవావరుణా
శోణనదీశోభనదీ  సువర్ణముఖీ  వేగవతీ  వేత్రవతీ
క్షీరనదీ  బాహునదీ  గరుడనదీ  కావేరీ  తామ్రపర్ణీ
ప్రముఖాః  మహాపుణ్యనద్యః  సజలతీర్థైః
సహోభయకూలంగత  సదాప్రవాహ  ఋగ్యజుస్సామాథర్వణ
వేదశాస్త్రేతిహాస  పురాణ  సకలవిద్యాఘోష
భానుకోటిప్రకాశ  చంద్రకోటి  సమాన  నిత్యకళ్యాణ
పరంపరోత్తరోత్తరాభివృద్ధిర్భూయాదితి  భవంతో
మహాంతో zనుగృహ్ణంతు , బ్రహ్మణ్యో  రాజా  ధార్మికో z
స్తు , దేశోయం  నిరుపద్రవో zస్తు , సర్వే
సాధుజనాస్సుఖినో  విలసంతు , సమస్తసన్మంగళాని  సంతు ,
ఉత్తరోత్తరాభివృద్ధిరస్తు , సకలకళ్యాణ
సమృద్ధిరస్తు  ॥

హరిః  ఓమ్  ॥

